
ᑎᑎᕋᕐᓯᒪᔪᑦ ᑐᑭᒧᐊᕈᑎᖏᑦ 
 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ  

ᐱᖃᑕᐅᓯᒪᔪᓄᑦ ᐃᓚᐅᑎᑦᑎᓂᕐᒧᑦ ᑲᑎᒪᔨᕋᓛᑦ 

 

ᑐᕌᒋᔭᖅ 

ᐱᖃᑕᐅᓯᒪᔪᓄᑦ ᐃᓚᐅᑎᑦᑎᓂᕐᒧᑦ ᑲᑎᒪᔨᕋᓛᑦ (SEC) ᑭᖑᕙᖏᑦᑐᓂᑦ ᑐᓴᖅᑎᑦᑎᓂᖃᖅᑎᑦᑎᔪᑦ ᐅᑯᓄᖓ ᐃᖅᑲᓇᐃᔭᖅᑎᓄᑦ 

ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ ᐱᔪᓐᓇᑎᑦᑎᓗᑎ ᐊᑐᐊᒐᕐᒥ ᓴᖅᑭᑎᑦᑎᓂᕐᒥᑦ, ᐃᓱᒪᓕᐅᓂᕐᒥᑦ, ᐊᒻᒪ 

ᐱᓕᕆᐊᒥᑦ ᑐᓂᓯᓂᕐᒥᑦ. 
 

ᐃᓚᒋᔭᐅᔪᓂᑦ 

ᐱᖃᑕᐅᓯᒪᔪᓄᑦ ᐃᓚᐅᑎᑦᑎᓂᕐᒧᑦ ᑲᑎᒪᔨᕋᓛᑦ ᐅᑯᐊᖓᔪᑦ: 

• ᐃᓚᒋᔭᐅᔪᑦ ᓯᓚᑖᓂ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ ᑭᒡᒐᖅᑐᐃᔪᑦ 

ᐱᔪᒪᓂᕆᔭᖏᓐᓂ ᐃᖅᑲᓇᐃᔭᖅᑏᑦ, ᐃᖅᑲᓇᐃᔭᖅᑎᑦᑎᔩᑦ, ᐊᒻᒪ ᑭᒃᑯᑐᐃᓐᓇᐃᑦ ᐃᓄᐃᑦ; ᐊᒻᒪ 

• ᐊᑕᐅᓯᖅ ᐃᔅᓯᕙᐅᑕᖅ ᐃᓗᐊᓂ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ. 

 

ᐱᖃᑕᐅᓯᒪᔪᓄᑦ ᐃᓚᐅᑎᑦᑎᓂᕐᒧᑦ ᑲᑎᒪᔨᕋᓛᑦ ᐃᓕᓗᓕᖃᖅᑐᑦ ᐊᒥᓲᓛᕆᔪᓐᓇᖅᑕᖏᑦ 20 ᐃᓚᒋᔭᐅᔪᑦ. 

ᑲᑦᑏᓐᓇᐅᓛᖅᑕᖃᖏᑦᑐᑦ ᐊᒻᒪ ᑲᑎᒪᔨᕋᓛᑦ ᐊᑯᓂᐅᓂᖏᑦ ᒪᕐᕉᒃ ᐊᕐᕌᒎᒃ. 

 
 

ᐱᓕᕆᒋᐊᓕᖏᑦ ᐊᒻᒪ ᐊᐅᓚᓂᖏᑦ 
 

ᐃᔅᓯᕙᐅᑕᖅ ᐊᐅᓚᑦᑎᔪᖅ ᐱᖃᑕᐅᓯᒪᔪᓄᑦ ᐃᓚᐅᑎᑦᑎᓂᕐᒧᑦ ᑲᑎᒪᔨᕋᓛᓂ. ᐃᔅᓯᕙᐅᑕᖅ ᐃᓗᐊᓃᖔᖅᑐᖅ ᐃᖅᑲᓇᐃᔭᖅᑎᓄᑦ 

ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ. ᐃᔅᓯᕙᐅᑕᖅ: 

• ᐊᐅᓚᑦᑎᔪᖅ ᐱᖃᑕᐅᓯᒪᔪᓄᑦ ᐃᓚᐅᑎᑦᑎᓂᕐᒧᑦ ᑲᑎᒪᔨᕋᓛᓂᑦ ᐃᓚᒋᔭᐅᔪᓂᑦ ᓂᕈᐊᖅᑕᐅᓂᖏᓐᓄᑦ; 

• ᐊᐅᓚᑦᑎᖃᑎᖃᖅᑐᖅ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ ᐃᓗᐊᓂ ᐱᖃᑕᐅᓯᒪᔪᓄᑦ 

ᑎᑎᕋᕐᓗᑎ ᐊᒻᒪ ᑐᓂᓯᓗᑎ ᐃᓚᐅᑎᑦᑎᓂᕐᒧᑦ ᑐᔅᓯᕌᓂ ᐃᓚᒋᔭᐅᔪᓄᑦ; 

• ᖃᐅᔨᒋᐊᕐᕕᖃᐃᓐᓇᖅᑐᖅ ᐃᓚᒋᔭᐅᔪᓂᑦ ᐃᓚᐅᑎᑦᑎᓂᕐᒧᑦ ᐱᓕᕆᑎᓪᓗᒋᑦ (ᑭᐅᖃᑦᑕᖅᑐᖅ ᐊᐱᖅᑯᑎᓂᑦ, 

ᓇᓗᓇᐃᖅᓯᓂᖅ ᐃᓚᐅᖃᑕᐅᓂᕐᒧᑦ, ᐱᓕᕆᐊᖃᕐᓂᖅ ᐊᐳᕈᑎᐅᔪᓐᓇᖅᑐᓂᑦ); 

• ᓄᐊᑦᑎᕙᑦᑐᖅ ᐃᓚᒋᔭᐅᔪᑦ ᐅᖃᐅᓯᔅᓴᖏᓐᓂ ᐊᒻᒪ ᐊᑕᐅᓯᕐᒧᑦ ᐅᓂᒃᑳᓕᐊᕆᓪᓗᓂᒋᑦ; 

• ᐅᖃᐅᔾᔨᒋᐊᖅᑐᖅ ᐃᓚᒋᔭᐅᔪᓂᑦ ᖃᓄᖅ ᑐᓴᖅᑎᑦᑎᒍᑎᖏᑦ ᐃᓚᓕᐅᔾᔭᐅᓂᐊᕐᓂᖏᓐᓄᑦ ᐃᖅᑲᓇᐃᔭᖅᑎᓄᑦ 

ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ ᐊᑐᐊᒐᖏᓐᓄᑦ, ᐃᓱᒪᓕᐅᓂᕐᒧᑦ, ᐊᒻᒪ ᐱᓕᕆᐊᒥᑦ ᑐᓂᓯᓂᕐᒧᑦ; ᐊᒻᒪ 

• ᐊᐅᓚᑦᑎᔪᑦ ᐊᑭᓕᐅᑎᓂᑦ ᐱᖓᓱᓂᑦ ᑕᖅᑭᓂᑕᒫᑦ ᑲᑎᒪᒡᐅᔾᔪᓯᐊᓂᑦ. 

 

ᐱᖃᑕᐅᓯᒪᔪᓄᑦ ᐃᓚᐅᑎᑦᑎᓂᕐᒧᑦ ᑲᑎᒪᔨᕋᓛᑦ ᑲᑎᒪᔨᕋᓛᓂᑦ ᐃᓚᒋᔭᐅᔪᑦ: 

• ᑐᓴᐅᒪᖃᑎᖃᐃᓐᓇᖅᑐᖅ ᐃᔅᓯᕙᐅᑕᕐᒥᑦ, ᑕᐃᒪᐃᒋᐊᖃᖅᑎᓪᓗᒍ; 

• ᑎᒍᒥᐊᖅᑐᖅ ᖁᑦᑎᓂᖅᐹᓂᑦ ᐊᔪᖏᓐᓂᖃᓂᕐᒥᑦ ᐊᒻᒪ ᑲᓐᖑᓇᖅᑐᓕᕆᓂᕐᒧᑦ, ᑐᓴᖅᑎᑦᑎᓂᖃᖅᑐᖅ ᐃᓚᐃᓐᓈᖏᑦᑐᓂᑦ; 

• ᕿᒥᕈᔭᐅᑦᑎᐊᕐᓗᑎ ᐊᐱᖅᑯᑎᐅᔪᑦ ᐅᕝᕙᓘᓐᓃᑦ ᐊᓯᖏᑦ ᐱᓕᕆᔭᐅᔪᑦ ᑐᓂᔭᐅᔪᑦ ᐊᒻᒪ ᐃᑲᔪᖅᓱᖅᑐᓕᒫᑦ ᑎᑎᕋᖅᓯᒪᔪᑦ, 

ᐊᒻᒪ ᓇᓗᓇᐃᔭᐃᕕᐅᒍᒪᓗᐃ ᑕᐃᒪᐃᒋᐊᖃᕈᑎ; 

• ᑭᐅᓯᖃᑦᑕᖅᑐᖅ ᐃᓱᓕᕝᕕᓴᖏᑦ ᑎᑭᓚᐅᖅᑎᓐᓇᒋᑦ; ᐊᒻᒪ  

• ᖃᐅᔨᒪᑎᑦᑐᓂᐅᒃ ᐃᔅᖦᓯᕙᐅᑕᖅ ᖃᓄᐃᑦᑐᑐᐃᓐᓇᕐᓂ ᐊᐳᕈᑎᐅᔪᓐᓇᖅᑐᓂᑦ ᐅᕝᕙᓘᓐᓃᑦ ᐊᓯᖏᓐᓂ ᐱᔾᔪᑎᐅᔪᓂᑦ 

ᐃᓚᐅᑎᑦᑎᓂᖃᖏᑦᑐᓂᑦ ᐃᓚᐅᑎᑦᑎᓂᕐᒧᑦ ᐱᓕᕆᐊᒥᑦ. ᐃᓚᐅᖃᑕᐅᖏᓂᕐᒧᑦ ᐱᓕᕆᐊᒥᑦ, ᖃᐅᔨᒋᐊᕐᕕᐅᑎᓐᓇᒍ 

ᐃᔅᓯᕙᐅᑕᖅ ᐅᖃᐅᔾᔨᒋᐊᕐᓗᓂ ᓈᒻᒪᑦᑐᒥ ᐱᔾᔪᑎᖓᓂ, ᐲᖅᑕᐅᑎᑦᑎᓂᐊᖅᑐᑦ ᐃᓄᒻᒧ ᐱᖓᓱᓂᑦ ᑕᖅᑭᑕᒫᑦ 

ᑲᑎᒪᔨᐅᔾᔪᓯᐊᖏᓐᓂ. 

ᑲᑎᒪᓂᐅᔪᑦ 
 

• ᐱᖃᑕᐅᓯᒪᔪᓄᑦ ᐃᓚᐅᑎᑦᑎᓂᕐᒧᑦ ᑲᑎᒪᔨᕋᓛᑦ ᐃᓚᒋᔭᐅᔪᑦ ᑲᑎᒪᕙᖏᑦᑐᑦ ᑲᑎᒪᔨᕋᓛᖑᓪᓗᑎ. ᐃᓚᐅᖃᑕᐅᓂᖅ 

ᐃᒻᒥᑰᖅᑐᒃᑯᑦ ᑐᓐᖓᓂᖃᖅᑐᑦ. 

• ᓄᑖᑦ ᐃᓚᒋᔭᐅᔪᓕᒫᑦ ᑲᑎᒪᖃᑎᖃᓂᐊᖅᑐᑦ ᐊᑕᐅᓯᐅᓈᖅᑐᒡᒍᑎᐅᓗᑎ ᐃᔅᓯᕙᐅᑕᕐᒥᑦ, ᐅᖄᓚᐅᑎᒃᑯᑦ. ᐃᓚᒋᕙᐅᔪᑦ 

ᓄᓇᖃᖅᑐᑦ ᐅᕝᕙᓘᓐᓃᑦ ᐳᓛᖅᑐᑦ ᔨᐊᓗᓇᐃᕝᒥ ᑲᑎᖃᑎᒋᔪᓐᓇᖅᑕᖓ ᐃᓄᑦᑎᒍᑦ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ 

ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ ᐊᖏᔪᖅᑳᖃᕐᕕᖓᓂ ᐊᓪᓚᕕᖓᓂ. 

 

ᑲᑎᒪᔨᕋᓛᓄᑦ ᑭᓱᓕᕆᔾᔪᑏᑦ 
 

• ᐃᓚᒋᔭᐅᔪᑦ ᐅᖄᓚᐅᑎᖃᕆᐊᓖᑦ ᐊᒻᒪ ᖃᕋᓴᐅᔭᒥᑦ ᐊᑐᕈᓐᓇᕐᓗᑎ. 

• ᐃᓚᒋᔭᐅᔪᑦ ᐱᑎᑕᐅᕙᑦᑐᑦ ᑐᑭᓯᒋᐊᕈᑎᓂᑦ ᖃᕋᓴᐅᔭᒃᑯᑦ ᑎᑎᖅᑲᑎᒍᑦ ᐅᕙᓘᓐᓃᑦ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ 

ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ ᑐᑭᓯᒋᐊᕐᕕᖓ ᖃᕋᓴᐅᔭᒃᑯᑦ. 

• ᐃᓚᒋᔭᐅᔪᑦ ᑐᓂᓯᒋᐊᖃᖅᑐᑦ ᐅᖃᐅᓯᔅᓴᖏᓐᓂ ᖃᕋᓴᐅᔭᒃᑯᑦ ᑎᑎᖅᑲᑎᒍᑦ. 

• ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ ᐱᑕᖃᖅᑎᑎᖏᑦᑐᑦ ᐅᕝᕙᓘᓐᓃᑦ ᐅᑎᖅᑎᖏᑦᑐᑦ 

ᐊᑭᖏᓐᓄᑦ ᐊᓪᓚᕕᒻᒧᑦ ᓱᓇᒃᑯᑖᓄᑦ, ᐅᖄᓚᐅᑏᑦ ᐅᕝᕙᓘᓐᓃᑦ ᐃᕐᖏᓐᓈᕈᑏᑦ ᖃᕋᓴᐅᔭᒃᑯᑦ ᐱᔨᑦᑎᖅᑕᓄᑦ, ᐅᕝᕙᓘᓐᓃᑦ 

ᖃᓄᐃᑦᑐᑐᐃᓐᓇᕐᒥ ᓴᓇᕐᕈᑎᒥ ᐅᕝᕙᓘᓐᓃᑦ ᑐᕌᖅᑎᑕᐅᒃᑲᓂᕐᓂᖏᓐᓄᑦ ᐃᒪᒋᔭᐅᔪᑦ ᐃᓚᐅᖃᑕᐅᓗᑎ ᐱᖃᑕᐅᓯᒪᔪᓄᑦ 

ᐃᓚᐅᑎᑦᑎᓂᕐᒧᑦ ᑲᑎᒪᔨᕋᓛᓂᑦ. ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ ᑲᒪᒋᔭᖃᖏᑦᑐᑦ 

ᑐᓴᖅᑎᑦᑎᒍᑎᓂᑦ ᐱᔭᐅᔪᓂᑦ ᑭᖑᕙᖅᓯᒪᔪᓂᑦ ᐱᔭᐅᔭᕆᐊᖃᖅᑐᓂ ᐅᓪᓗᖓᓂ. 

 

ᐊᑭᓕᖅᑕᐅᓂᖏᑦ ᑲᑎᒪᔨᐅᔾᔪᓯᐊᑦ 
 

ᐱᖃᑕᐅᓯᒪᔪᓄᑦ ᐃᓚᐅᑎᑦᑎᓂᕐᒧᑦ ᑲᑎᒪᔨᕋᓛᑦ ᐃᓚᒋᔭᐅᔪᑦ ᐱᖓᓱᓂᑦ ᑕᖅᑭᓂᑕᒫᑦ ᑲᑎᒪᔨᐅᔾᔪᓯᐊᖃᑦᑕᓂᐊᖅᑐᑦ $275. 

• ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ ᐃᓚᒋᔭᐅᔪᓄᑦ ᐊᑭᓖᖃᑦᑕᖅᑐᑦ ᑕᑯᔅᓴᐅᑎᑦᑎᓪᓗᑎ 

ᖁᔾᕙᓯᓐᓂᕆᓕᖅᑕᖏᓐᓂ ᐃᓚᐅᖃᑕᐅᓂᕐᒧᑦ ᐱᖓᓱᓄᑦ ᑕᖅᑭᓄᑦ. 

• ᐃᓚᒋᔭᐅᔪᑦ ᐊᑭᓕᖅᑕᐅᕙᖏᑦᑐᑦ ᐱᓕᕆᐊᓄᑦ ᐃᓚᐅᖃᑕᐅᕕᒋᖏᑕᖏᓐᓂ, ᑭᓯᐊᓂ ᐱᑕᖃᖅᑎᑦᑎᒍᑎ ᐃᔅᓯᕙᐅᑕᕐᒧᑦ 

ᑕᐃᒪᐃᓐᓂᐊᖅᑐᖅ ᓈᒻᒪᑦᑐᒥᑦ ᐱᔾᔪᑎᖓᓄᑦ ᓯᕗᓂᐊᒍᑦ ᐱᓕᕆᐊᒧᑦ ᐃᓱᓕᕝᕕᔅᓴᖓᓄ. 

• ᐃᓚᒋᔭᐅᔪᑦ ᐊᑭᓕᖅᑕᐅᕙᖏᑦᑐᑦ ᐱᓕᕆᐊᓄᑦ ᐱᔭᐅᔪᑦ ᐅᑯᓄᖓ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ 

ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ ᑭᖑᓂᐊᒍᑦ ᐱᓕᕆᐊᒧᑦ ᐃᓱᓕᕝᕕᖓᓄ. 

• ᐃᓚᒋᔭᐅᔪᑦ ᐊᑕᖏᖅᑐᓂᑦ ᑲᑎᒪᔨᐅᔾᔪᓯᐊᖅᑐᑦ ᑖᒃᑯᐊ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ 

ᖃᐅᔨᓴᖅᑏᑦ ᑐᔅᓯᕋᖏᒃᑯᑎ ᐃᓚᐅᑎᑦᑎᓂᕐᒧᑦ ᐱᓕᕆᐊᓂᑦ ᕿᒥᕐᕈᔭᐅᔪᓂᑦ ᐱᖓᓱᓂᑦ ᑕᖅᑭᓂᑦ. 

• ᑲᓇᑕᒥ ᑖᒃᓯᓕᕆᔨᒃᑯᑦ ᑎᒥᖓᑦ ᐃᓱᒪᒋᔭᖃᖅᑐᑦ ᑲᑎᒪᔨᐅᔾᔪᓯᐊᑦ ᑖᒃᓯᓕᖅᑕᐅᒋᐊᖃᖅᑐᑎᑦ ᑮᓇᐅᔭᓕᐊᑦ. 
 

ᓴᓗᒻᒪᖅᓴᐃᓂᖅ 
 

• ᐱᖃᑕᐅᓯᒪᔪᓄᑦ ᐃᓚᐅᑎᑦᑎᓂᕐᒧᑦ ᑲᑎᒪᔨᕋᓛᑦ ᐃᓚᒋᔭᐅᔪᑦ ᑲᒪᒋᔭᐃᓐᓇᕆᒋᐊᓕᖏᑦ ᑎᑎᕋᖅᓯᒪᔪᓕᒫᑦ ᐊᒻᒪ 

ᑐᑭᓯᒋᐊᕈᑏᑦ ᐱᔭᐅᔪᑦ ᐃᓚᒋᓪᓗᓂᒋᑦ ᑲᔪᖏᖅᓯᒪᓂᖏᓐᓄᑦ ᑲᑎᒪᔨᕋᓛᓄᑦ ᐱᐅᓛᒥ ᐊᑐᕈᓐᓇᖅᑕᖏᓐᓂ ᐊᒻᒪ 

ᐊᑎᓕᐅᕐᓗᑎ ᐃᓚᒋᔭᐅᓂᕐᒧᑦ ᐊᖏᕈᑦ ᐱᒋᐊᕐᕕᖓᓂ ᐊᑯᓂᐅᓂᕆᓂᐊᖅᑕᖏᓐᓄᑦ ᐱᖃᓯᐅᔾᔨᔪᑦ ᑲᓐᖑᓇᖅᑐᓕᕆᓂᕐᒧᑦ. 

• ᐃᓚᒋᔭᐅᔪᑦ ᐊᑎᓕᐅᖅᑐᑦ ᒪᓕᒐᖅᑎᒍᑦ ᑳᓐᑐᕌᒥᑦ ᐅᑯᓄᖓ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ 

ᖃᐅᔨᓴᖅᑏᑦ (ᐱᖃᑕᐅᓯᒪᔪᓄᑦ ᐃᓚᐅᑎᑦᑎᓂᕐᒧᑦ ᑲᑎᒪᔨᕋᓛᑦ ᐃᓚᒋᔭᐅᔪᓄᑦ ᐊᖏᕈᑦ). 

• ᐃᔅᓯᕙᐅᑕᖅ ᖃᐅᔨᒋᐊᕐᕕᒋᖃᑦᑕᖅᑕᖏᑦ ᐃᓚᒋᔭᐅᔪᑦ ᐅᖃᖅᓯᒪᓂᖏᓐᓄᑦ ᖃᐅᔨᒋᐊᕐᕕᖏᑦ, ᐊᒻᒪ ᐋᖅᑭᒋᐊᖅᓯᕙᑦᑐᓂ 

ᐋᖅᑭᒋᐊᕆᐊᓕᓐᓂᑦ. 

• ᐃᖅᑲᓇᐃᔭᖅᑏᑦ ᐊᑭᓕᖅᑕᐅᓂᖏᓐᓄᑦ ᖃᐅᔨᓴᓂᕐᒧᑦ ᐊᑭᓕᖅᑕᐅᔪᑦ ᐅᕗᖓ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ 

ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ ᐊᑦᑐᐊᓂᓕᓐᓄᑦ ᐃᖅᑲᓇᔭᖅᑕᐅᔪᓄᑦ ᑲᑎᒪᔨᕋᓛᓄᑦ ᐃᓚᒋᔭᐅᔪᓄᑦ ᐱᖃᑕᐅᓯᒪᔪᓄᑦ 

ᐃᓚᐅᑎᑦᑎᓂᕐᒧᑦ ᑲᑎᒪᔨᕋᓛᓃᑦᑎᓪᓗᒋᑦ. 


